
CONVENIO DE COLABORACION ENTRE A CONSELLERIA DE POLITICA SOCIAL E O CONCELLO
DE BOIMORTO, DE CARA A INSTRUMENTAR A COLABORACION PARA A REALIZACION DE
ACTIVIDADES DE ATENCION A PERSOAS EN SITUACION DE DEPENDENCIA, DE PREVENCION
DA SITUACION DA DEPENDENCIA E DO AGRAVAMENTO DESTA, ASi COMO DA PROMOCION DA
AUTONOMIA PERSOAL PARA O EXERCICIO 2020

MEMORIA XUSTIFICATIVA

O director xeral de Maiores e Persoas con Discapacidade

DECLARA:

Que a Conselleria de Politica Social ten previsto formalizar co Concello de Boimorto o instrumento
convencional arriba referido, por un periodo de vixencia que estendera os seus efectos dende a sua
formalizacién ata o 31 de decembro de 2020. Non obstante, financiaranse os gastos realizados dende o
1 de xaneiro de 2020, sempre e cando amparen actuacidéns encamifiadas a asegurar o correcto
cumprimento dos acordos acadados.

Que o instrumento convencional ten por obxecto contribuir ao financiamento por parte da Conselleria
de Politica Social da Xunta de Galicia das actuacions que o Concello de Boimorto ten previsto
desenvolver durante o ano 2020, de cara a realizacion de programas e actividades dirixidos a atencion
de persoas en situacion de dependencia, de prevencion da situacion de dependencia e do agravamento
desta, asi como de promocion da autonomia persoal das persoas maiores residentes nese concello,
mediante unha concesion de forma directa en base aos artigos 19.4,c) e 26 da Lei 9/2007, do 13 de
xufo, de subvencions de Galicia, e no artigo 40 do Decreto 11/2009, do 8 de xaneiro, polo que se
aproba o seu regulamento.

As actuacions subvencionables, debido a declaracion do estado de alarma con motivo da pandemia da
COVID-19 e anticipando a posibilidade dun novo rebrote que poida restrinxir tanto a mobilidade cidada
como a realizacidon presencial das actividades, poderan desenvolverse a través de canles non
presenciais de actuacion coas persoas usuarias.

Que o instrumento convencional que se pretende asinar se fundamenta no seguinte:

Segundo o Decreto 176/2015, de 3 de decembro, polo que se establece a estrutura organica da
Conselleria de Politica Social, esta € o 6rgano da Xunta de Galicia ao que lle corresponde, de
conformidade co Estatuto de autonomia de Galicia e coa Constitucion espafola, propofier e executar as
directrices xerais do goberno no ambito do benestar, que engloban, entre outras as competencias en
materia de servizos sociais, incluindo as politicas de familia, menores, benestar social, inclusién social,
servizos comunitarios, atencién aos discapacitados e as persoas maiores, a promocion da autonomia
persoal e a atencion as persoas en situacion de dependencia.

Con caracter especifico corresponden, entre outras, a Direccién Xeral de Maiores e Persoas con
Discapacidade a elaboracion das propostas para a formulacion das politicas dirixidas as persoas
maiores e persoas con discapacidade da Conselleria de Politica Social en aplicacién da Lei 13/2008, do
3 de decembro, de servizos sociais de Galicia e da Lei 39/2006, do 14 de decembro, de promocion da
autonomia persoal e atencidon as persoas en situacion de dependencia. En particular, ten
encomendadas as funcions relativas ao fomento e a promocion de actuacions e medidas favorecedoras
da plena participacion das persoas maiores e persoas con discapacidade na sociedade e da mellora da
sua calidade de vida, asi como todas aquelas acciéns que faciliten a sia promocidn, integracion social
e participacién activa.

De conformidade co previsto na Lei 13/2008, do 3 de decembro, e na lexislacion de aplicacion sobre
réxime local, corresponden aos concellos, no marco da planificacion e ordenacién xeneral do sistema
galego de servizos sociais, as seguintes competencias:

a. A creacion, xestion e mantemento dos servizos sociais comunitarios basicos.

b. A creacion, xestion e mantemento dos servizos sociais comunitarios especificos, sen prexuizo do
establecido no artigo 59, punto i, da Lei 13/2008, do 3 de decembro.

c. A colaboracién no fomento dos servizos sociais prestados por entidades de iniciativa social, asi como
a promocion de mecanismos de coordinacion das actuacions realizadas polas mesmas, evitando no
posible a duplicidade e infrautilizacion dos equipamentos sociais.

d. A promocion e realizacion de estudios e investigacions sobre a problematica dos servizos sociais no
ambito local e a divulgacion dos resultados obtidos nos mesmos.

e. A deteccion e analise das necesidades e da problematica social existente no seu ambito territorial.

f. A elaboracion de plans e programas de servizos sociais no seu ambito territorial, de conformidade
coo previsto no artigo 48 da Lei 13/2008, do 3 de decembro.

g. A participacion, como entidade colaboradora, na xestion das prestaciéns econdmicas €, no seu caso,
nas subvenciéns concedidas pola Xunta de Galicia, nos termos legalmente establecidos.

h. O fomento e promociéon da solidariedade e da participacion da sociedade civil na prevencién e
intervencidn social no ambito local.

i. A creacion, regulacion e impulso de mecanismos de participacion local no ambito dos servizos
sociais.

j- A coordinacién dos servizos sociais cos restantes servizos municipais e das restantes administracions
no desenvolvemento dos plans e programas de intervencion comunitaria, facilitando a participacion das
entidades sociais e a implicacion da cidadania no proceso.

k. Cantas outras lles estean atribuidas ou lles sexan delegadas, de acordo coa lexislacion vixente

Estas competencias exerceranse polos concellos, por si mesmos ou asociados, ou a través das
férmulas de colaboracion interadministrativa, co fin de alcanzar unha maior eficacia e rendibilidade
social dos recursos dispoiiibles.

Para a mellor atencién das necesidades sociais do seu ambito territorial, € unha vez garantida a
prestacion dos servizos sociais comunitarios basicos e demais competencias enumeradas no artigo 60
da Lei 13/2008, do 3 de decembro, os concellos de Galicia poden crear, xestionar e manter servizos
sociais especializados en coordinacion coa Xunta de Galicia e de acordo co catalogo de servizos
sociais e a planificacion correspondente.

A Xunta de Galicia promovera unha efectiva coordinacién e cooperacion cos concellos a fin de asegurar
a calidade e unha cobertura equilibrada dos servizos sociais en todo o territorio, especialmente no que
atinxe a creacion e mantemento de servizos sociais comunitarios especificos.

O caracter singular deste convenio en base as razdons que acreditan o interese social do mesmo,
radican no analise das circunstancias demograficas deste concello, da cobertura de servizos sociais
publicos actuais e da estimacion da poboacion maior dependente que demandara un servizo
asistencial. Asi o Concello de Boimorto actualmente conta con 1.985 habitantes, dos cales 733 son
persoas maiores de 65 anos (36,93% da poboacién), contando coa cobertura de 29 prazas residenciais
publicas municipais de atencién a persoas maiores. Dos estudos realizados se estima que nos
vindeiros anos 91 persoas estaran en situacion de dependencia a causa de demencia e demandaran,

por tanto, algun tipo de servizo asistencial . Polo tanto tendo en conta as circunstancias particulares
deste Concello, a sua situacion xeogréfica na Area Xeografica de Santiago, na que a prevalencia de
demencia é dun 10,52 % por cada persoa maior de 65 anos e cunha cobertura de atencién residencial
dun 2,19% e a que a situacién econémica actual non posibilita a cobertura das prazas de atencion
necesaria segundo os estudos técnicos, articilase este convenio de colaboracion de cara a fomentar a
realizacion de programas e actividades dirixidos a atencion de persoas en situacion de dependencia, de
prevencion da situacion de dependencia e do agravamento desta, asi como de promocion da
autonomia persoal das persoas maiores residentes nese Concello e co obxectivo de mitigar no futuro
as necesidades de atencion residencial que se estiman. Todo elo xustifica a dificultade da sua
convocatoria publica e o seu caracter singular.

En relacion as razéns que motivan a concesién de forma directa desta subvencién debido a dificultade
da sua convocatoria publica, en base aos artigos 19.4,c) e 26 da Lei 9/2007, do 13 de xufio, de
subvenciéns de Galicia, e no artigo 40 do Decreto 11/2009, do 8 de xaneiro, polo que se aproba o seu
regulamento, radica na particularidade e exclusividade da entidade que desenvolve estes programas
que € o Concello de Boimorto. Asi o artigo 64 da Lei 13/2008, do 3 de decembro, prevé que a Xunta de
Galicia promovera unha efectiva coordinacién e cooperacion cos concellos a fin de asegurar a calidade
e unha cobertura equilibrada dos servizos sociais en todo o territorio, especialmente no que atinxe a
creacion e mantemento de servizos sociais comunitarios especificos.

Os servizos sociais comunitarios especificos, competencia das entidades locais, desenvolveran
programas e xestionaran centros orientados a colectivos con problematicas identificadas e singulares,
procurando a sUa normalizacion e reincorporacién social ou como espazo de transito a un servizo
especializado. Sen perxuizo da sua dedicacion a colectivos con problematicas concretas, os servizos
sociais comunitarios especificos actuaran, en tanto que servizos de proximidade, na contorna vital das
persoas destinatarias, favorecendo o mantemento dos seus vinculos familiares e comunitarios, a sua
autonomia e calidade de vida (art. 25 do Decreto 99/2012, do 16 de marzo, polo que se regulan os
servizos sociais comunitarios e o seu financiamento).

Os programas e actividades previstas neste convenio tefien encaixe entre as funcions propias dos
servizos sociais comunitarios especificos tal que:

- A atencion de persoas maiores en equipamentos e servizos que faciliten a sua socializacion
activa, a prevencion da dependencia e promocion da autonomia persoal.

- A xestion doutros equipamentos sociais non residenciais destinados ao desenvolvemento de
programas para sectores da poboacion con necesidades sociais diferenciadas que posibiliten o logro
dos obxectivos do sistema galego de servizos sociais.

Polo tanto a dificultade da sua convocatoria publica radica que, en tanto que servizos de proximidade
que deberan de actuar na contorna vital das persoas destinatarias, favorecendo o mantemento dos
seus vinculos familiares e comunitarios, a sia autonomia e calidade de vida, deben de ser prestados
pola entidade local competente, neste caso o Consello de Boimorto, e a colaboracion da Xunta de
Galicia neste aspecto se basea na propia Lei de servizos sociais de Galicia que incide especificamente
na cooperacion cos concellos a fin de asegurar a calidade e unha cobertura equilibrada dos servizos
sociais en todo o territorio, especialmente no que atinxe a creacion e mantemento de servizos sociais
comunitarios especificos.

Que ambas as duas partes consideran de mutuo interese para o cumprimento das suas respectivas
funcions establecer formulas de colaboracion de cara a elaboracion de accions ou programas
conxuntos no eido da atencion as persoas maiores, especialmente na atencion a dependencia, no
fomento da autonomia persoal, na prevencion da situacion de dependencia e no agravamento desta.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracion dun contrato dos contemplados na Lei 9/2017, de 8
de novembro, de Contratos do Sector Publico, cumprindo, asi mesmo, as condicions establecidas no
artigo 6.1. da mencionada lei.

En atencién ao exposto e a fin de dar cumprimento ao preceptuado no artigo 15.2. da Lei 1/2016, de 18
de xaneiro, de transparencia e bo goberno, estimase xustificado o recurso a sinatura do instrumento
convencional que se pretende, con exclusion doutras figuras.

E para que conste, asino esta memoria en Santiago de Compostela na data da sinatura dixital

Data e hora: 28/10/2020 09:40:18

Asinado por: GONZALEZ ABEIJON, FERNANDO
Discapacidade

Cargo: Director xeral de Maiores e Persoas con

